
Рўза тутмасликни ёки тутган бўлса ҳам
очишни мубоҳ қилувчи амаллар қайсилар?

Улар тўққизтадир:

1. Беморлик (ҳалок бўлиши, бирор аъзосига талофат етиши, янги касаллик
пайдо бўлиши, мавжуд беморлиги зиёдалашиши хавфи бўлса.
Юқоридагилар ҳолатларни узр бўлишини шарти-мусулмон, ўз касбини
моҳир устаси, адолатли шифокор томонидан тавсия бўлишидир. Ғайридин,
соҳасини устаси бўлмаган, ибодатларга бепарво шифокорларнинг
тавсиялари қабул қилинмайди).

Касал ўз жонига ёки бирор аъзосига талофат етишидан хавф қилса бил
ижмоъ рўзасини очаверади; Фатавои Ҳиндия

2. Сафар қилиш (мусофир киши рўза тутиш-тутмасликда ихтиёрликдир.
Имкони бўлса тутгани афзалдир. Рўза тутмаслиги мумкинлигига шариат
томонидан рухсат берилган. Рўза тутганидан сўнг сафарга чиқса, рўзасини
очишга рухсат берилмайди. Очиб юборса қазо лозим бўлиб, каффорот
вожиб бўлмайди. Рўза тутганидан сўнг сафарни ният қилсаю, ўз шаҳридан
чиқиб кетишидан аввал еб-ичиб юборса каффорот лозим бўлади);

3. Мажбурланиш (мажбурлаш икки қисм бўлади:



1) ҳалок қилиш ёки бирор аъзосига талофат етказиш, қаттиқ уриш;

2) бу даражага етиб бормаган мажбурлаш. Агар саломат ва муқим бир
кишини ўлимтик, қон, тўнғиз гўштини ейишга мажбур қилинса,
мажбурлаш тури биринчи қисмга оид, яъни ўлдириб юбориш, бирор
аъзосига талофат етказиш ёки қаттиқ уриш каби бўлса, унга юқоридаги
нарсаларни истеъмоли ҳалол бўлади. Сабр қилиб емасдан ўлиб кетса
гуноҳкор бўлади. Биринчи қисмга оид мажбурлаш билан куфр сўзини
айтишга, ибодатларни бажармасликка зўрланса, қалби иймонга ҳотиржам
бўлиб, куфр сўзнини тилга олса, ибодатларни бажармаса кофир, гуноҳкор
бўлмайди, лекин тилга олмаса, ибодатларни бажарса ва натижада вафот
этса савобга эга бўлади.

Касал, мусофирлар биринчи қисмга оид мажбурлаш билан рўза тутишга
мажбурлансалар рўзаларини очадилар, балки вожиб ҳам бўлади. Ҳаттоки,
рўзасини очишдан бош тортиб ўлиб кетсалар гуноҳкор бўладилар);

ٍئِجْلُم ِرْيَغِب ٍرْمَخ ِبْرُش ْوَأ ٍريِزْنِخ ِمْحَل ْوَأ ٍمَد ْوَأ ٍةَتْيَم ِلْكَأ ىَلَع َهِرْكُأ ْوَل ُهَّنَأ
ٍبْرَض ْوَأ ٍوْضُع ِعْطَق ْوَأ ٍلْتَقَك ٍئِجْلُمِب ْنِإَو ، َّلِحَي ْمَل ٍدْيَق ْوَأ ٍبْرَض ْوَأ ٍسْبَحَك

ُهَل َصَّخَر ٍئِجْلُمِب ِرْفُكْلا ىَلَع َهِرْكُأ ْنِإَو َمِثَأ َلِتُقَف َرَبَص ْنِإَف َّلَح ٍحِّرَبُم
ِهِقوُقُح ُرِئاَس ُهُلْثِمَو َرَبَص ْوَل ُرَجْؤُيَو ِناَميِإْلاِب ٌّنِئَمْطُم ُهُبْلَقَو ُهَراَهْظإ

 ٍةاَلَصَو ٍمْوَص ِداَسْفِإَك ىَلاَعَت

Агар ўлакса, қон, тўнғиз гўштини ейишга ёки хамр ичишга ортиқча
қийнамай зўрласа: қамаб, уриб, кишанлаш каби уларни ейиш ва ичиш
ҳалол бўлмайди. Агар қаттиқ зўрласа: ўлдириш, бирор аъзосига талофат
етказиш, қаттиқ уриш каби ҳалол бўлади. сабр қиламан, емайман, десаю,
ўлиб кетса гуноҳкор бўлади. Шунингдек куфрга шу каби қаттиқ зўрланса
қалби иймонга ҳотиржам бўлса куфр лафзини айтишлигига рухсат
берилади. Айтмаса, сабр қилса, савоб олади. Рўза, намоз каби Аллоҳнинг
ҳақларини бузиш ҳам шунингдекдир. (Роддул Муҳтор).

4. Ҳомиладорлик;

5. Сут эмизиш (ҳомиладор ёки эмизикли аёл ўзининг ёки боласининг
жонига нуқсон ёки ҳалокат етиш хавфи бўлса, рўза тутмасликка, тутган
бўлса очиб юборишга рухсат берилади. Бу нарсаларни тажриба ёки гумони
ғолиб бўлиши ёки мусулмон, ўз ишини устаси бўлган шифокор тавсияси
билан билинади)

Ҳомиладор ё эмизикли аёл ўз жонларига ёки болаларига хавф сезсалар
рўзани қазо қиладилар. Уларга каффорот вожиб бўлмайди. Хулосада ҳам
шундай келтирилган; Фатавои Ҳиндия

6. Очлик;

7. Чанқоқлик (бу ҳолатлар ҳалокат ёки беморликка олиб борса, рўзани
очишлик узр саналади);

8. Қарилик (эркагу аёл ёши улғайиб, рўза тутишга қудрати етмаса, бу
ҳолат умрининг охирига давом этса, рўза тутмасдан бадалига фидя
тўлашлари лозим бўлади.

??? ?? ??????? ? ????? ?????? ?????? ?? ????? ????? ? ????

Танвирда «Рўзадан ожиз қолган ёши улуғ кишига рўза тутмаслиги жоиз
бўлади ва фидя тўлайди», дейилган. Фатавои Ҳиндия.

Шунингдек сурункали касалликка дучор бўлганлар ҳам.

ْنِم ٍمْوَي ِّلُكِل ُةَيْدِفْلا ِهْيَلَعَف ِةَّحِّصلا ْنِم ُسْأَيْلا َقَّقَحَت اَذإ ُضيِرَمْلا
 ِضَرَمْلا

Саломат бўлишдан умидини узган сурункали касалликка дучор бўлган
беморга касаллиги туфайли ҳар кунлик рўзасини эвазига фидя тўлаши
вожиб бўлади. Роддул Муҳтор.

Агар юқоридаги кишилар ёзнинг узун кунларида тутолмай, қишнинг қисқа
кунларида тутшга қудратлари етса, рўза тутишлари фарз бўлиб, фидя
кифоя қилмайди;

9. Сафарбарлик;

Баъзилар ҳайз, нифос, беҳушлик ва жиннилик, нафл рўзаларда зиёфатни
ҳам рўза тутмаслик учун узрлар сафига қўшганлар.


